ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ
ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ
ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

1. Ընթացիկ իրավիճակը և իրավական ակտի ընդունման անհրաժեշտությունը.
««Հայաստանի Հանրապետության 2025 թվականի պետական բյուջեի մասին» օրենքում վերաբաշխում և Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություններ և լրացում կատարելու մասին» Կառավարության որոշման նախագծի (այսուհետ՝ Նախագիծ) ընդունման անհրաժեշտությունը պայմանավորված է Ֆինանսատնտեսական նախարարական կոմիտեի 2025 թվական մայիսի 30-ի նիստի N ԿԱ/162-2025 արձանագրության 2-րդ կետի բ. պարբերությամբ ներկայացված հանձնարարականի կատարմամբ, ինչպես նաև Կառավարության 2025 թվականի հունիսի 5-ի N 723-Լ որոշման ընդունմամբ:  
2․ Ընթացիկ իրավիճակը և խնդիրները․
	Կառավարության 2024 թ դեկտեմբերի 27-ի N 2060-Ն որոշմամբ «Ստանդարտների մշակում և հավատարմագրման համակարգի զարգացում» 1067 միջոցառման 11001 «Ստանդարտների մշակման ծառայություններ» ծրագրի իրականացման համար որպես արդյունքային չափորոշիչ նախատեսված է արտադրանքի և ծառայությունների գծով թվով 30 ազգային ստանդարտների մշակումը՝ 13,558.5 հազար դրամ ֆինանսավորման դեպքում։ Կառավարության 2025 թվականի հունիսի 5-ի N 723-Լ որոշմամբ հաստատվել է ստանդարտացման աշխատանքների ցանկը, որում ներառված թվով 26 ստանդարտի մշակման (որոնցից 5-ը գաղտնի են) համար նախատեսվել է 12,557.1 հազար դրամ։ Արդյունքում ստացվում է, որ 2025 թվականի ընթացքում նախատեսված 26 ազգային ստանդարտի մշակման համար բյուջեով նախատեսված 13,558.5 հազ. դրամը կրճատվել է 1,001․4 հազ․ դրամով:
[bookmark: _Hlk206423041]Միաժամանակ, Ֆինանսատնտեսական նախարարական կոմիտեի 2025 թվական մայիսի 30-ի նիստի N ԿԱ/162-2025 արձանագրության 2-րդ կետի բ. պարբերությամբ առաջարկվել է Էկոնոմիկայի նախարարությանը սահմանված կարգով ներկայացնել ՀՀ կառավարության որոշման նախագիծ, որով ՀՀ 2025 թվականի պետական բյուջեով ստանդարտացման համար նախատեսված գումարի նվազեցումն ուղղվի Սննդամթերքի անվտանգության տեսչական մարմնին՝ «Հանրապետական անասնաբուժասանիտարական և բուսասանիտարական լաբորատոր ծառայությունների կենտրոն» պետական ոչ առևտրային կազմակերպության (այսուհետ՝ ՀԱԲԼԾԿ) հավատարմագրման գործընթացի ֆինանսավորման համար: Վերջինիս կողմից գործընթացը սկսելու համար ՀԱԲԼԾԿ-ին անհրաժեշտ է աջակցել 10 մլն դրամի չափով՝ անհրաժեշտ նյութեր և լրացուցիչ սարքավորում ձեռք բերելու, ինչպես նաև աշխատակիցների ուսուցման և վերապատրաստման հարցում։ 
Հայկական կոնյակի պատշաճ վերահսկողությունը կարևորվում է նաև ԵՄ աջակցությամբ իրականացվող հայկական կոնյակի ռեբրենդինգի գործընթացի արդյունավետությունն ապահովելու անհրաժեշտությունից ելնելով։
Բացի այդ, «Խաղողի հումքով ոգելից խմիչքների մասին» ՀՀ օրենքի պահանջով Հայաստանում պետք է վարվի խաղողագործական և գինեգործական արտադրանքի իզոտոպային բաղադրության տվյալների ազգային բանկ, որը չի իրականացվում իզոտոպային բաղադրության փորձարկում չիրականացվելու պատճառով։
Սննդամթերքի անվտանգության տեսչական մարմնի ենթակայությամբ գործող Հանրապետական անասնաբուժասանիտարական և բուսասանիտարական լաբորատոր ծառայությունների կենտրոն ՊՈԱԿ-ում (այսուհետ՝ ՀԱԲԼԾԿ) առկա է թեթև էլեմենտների կայուն իզոտոպների որոշման սարքավորում, որը հնարավորություն է տալիս որոշելու գինեգործական արտադրանքում ածխածնի, թթվածնի և ջրածնի իզոտոպային բաղադրությունները։
Միաժամանակ նշենք, որ նախագծով անհրաժեշտ գումարը նվազեցվում է հետևյալ միջոցառումներից՝
1. 1022 -12004 Գյուղատնտեսական հումքի մթերումների (գնումների) նպատակով տրամադրվող վարկերի տոկոսադրույքների սուբսիդավորում - ինն ամիս - (10,000.0) հազար դրամ, տարի - (8,998.6) հազար դրամ,
2. 1067-11001 Ստանդարտների մշակման ծառայություններ - տարի (1,001.4) հազար դրամ:
1022 Գյուղատնտեսության խթանման ծրագիր 12004 Գյուղատնտեսական հումքի մթերումների (գնումների) նպատակով տրամադրվող վարկերի տոկոսադրույքների սուբսիդավորում միջոցառման բյուջեից 8,998.6 հազ. դրամը նվազեցնելու դեպքում ընթացիկ բյուջետային տարում միջոցառման բյուջեն վերականգնելու անհրաժեշտությունը բացակայում է։ 1022 ծրագրի 12004 միջոցառման 2025 թվականի հաստատված բյուջեն կազմում է 3686767.5, դրամ, իսկ ճշգրտված բյուջեն՝ 3676767.5 հազար դրամ։ 2025 թվականի հունիսի 30-ի դրությամբ միջոցառման գծով փաստացի ծախսը կազմել է 1959․3 մլն դրամ, իսկ միջին ամսական չափը՝ շուրջ 280․0 մլն դրամ։ Հետևաբար մինչև տարեվերջ միջոցառման գծով պահանջը կանխատեսվում է շուրջ 3358․7 մլն դրամ։ Բացի այդ առաջիկայում սպասվում են միջոցառման շրջանակներում խաղողի մթերումների նպատակով զգալի ծավալով վարկերի ներգրավում, մյուս կողմից ընթացիկ տարում լոլիկի մթերման գործընթացում առկա խնդիրները մեղմելու նպատակով մշակվել և Վարչապետի աշխատակազմ է ներկայացվել «2025 թվականի լոլիկի մթերումների գործընթացի կազմակերպման միջոցառումը հաստատելու մասին» Կառավարության որոշման նախագիծը, որի բյուջեն նախատեսվում է ապահովել միջոցառման բյուջեից՝ վերաբաշխում կատարելու միջոցով։ 
Ելնելով վերոգրյալից՝ միջոցառման գծով ՀՀ կառավարության պահուստային ֆոնդ ուղղելու նպատակով խնայողություններ չեն ակնկալվում։ 
Միաժամանակ տեղեկացնում ենք, որ 1022-12004 միջոցառման շրջանակներում նվազեցվող գումարի չափով պարտավորություններով ծանրաբեռնվածություն առկա չէ: Նվազեցվող ցուցանիշների փոփոխությունը մուտքագրվել է գանձապետական վճարահաշվարկային համակարգ,
3. Կարգավորման նպատակը և բնույթը.
Նախագծի ընդունման նպատակն է ապահովել Ֆինանսատնտեսական նախարարական կոմիտեի 2025 թվական մայիսի 30-ի նիստի N ԿԱ/162-2025 արձանագրության 2-րդ կետի բ. պարբերությամբ տրամադրված հանձնարարականի կատարումը և ՀԱԲԼԾԿ-ի հավատարմագրման գործընթացը, որն իր հերթին կապահովի գինեգործական արտադրանքում ածխածնի, թթվածնի և ջրածնի իզոտոպային բաղադրությունների որոշումը:
4. Նախագծի մշակման գործընթացում ներգրավված ինստիտուտները և անձինք. 
Նախագիծը մշակվել է Էկոնոմիկայի նախարարության կողմից:
5. Ակնկալվող արդյունքը.
Նախագծի ընդունմամբ կապահովվի Ֆինանսատնտեսական նախարարական կոմիտեի 2025 թվական մայիսի 30-ի նիստի N ԿԱ/162-2025 արձանագրության 2-րդ կետի բ. պարբերությամբ տրամադրված հանձնարարականի կատարումը և ՀՀ-ում կհիմնվի գինեգործական արտադրանքում ածխածնի, թթվածնի և ջրածնի իզոտոպային բաղադրության համապատասխանության գնահատման մարմին՝ վերապատրաստված կադրերով:
6․ Այլ տեղեկություններ․
Նախագծի ընդունման կապակցությամբ Հայաստանի Հանրապետության պետական բյուջեի եկամուտների էական նվազեցում կամ ծախսերի ավելացում չի առաջանում։
7․ Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ․
«Հայաստանի Հանրապետության կառավարության 2021-2026 թվականների գործունեության միջոցառումների ծրագիրը հաստատելու մասին» Կառավարության 2014 թվականի նոյեմբերի 18-ի N 1902-Լ որոշմամբ հաստատված N 1 հավելվածի Էկոնոմիկայի նախարարության գլխի «Որակի ենթակառուցվածքի համակարգի զարգացում» «Կանոնակարգվող ոլորտներում լաբորատոր կարողությունների զարգացում, մասնավորապես, գործող փորձարկման լաբորատորիաներում որոշ ուղղություններով համապատասխան սարքավորումներով հագեցվածության ապահովում և վերազինում, ՀՀ-ում բացակա լաբորատոր
կարողությունների ձևավորում» 11.1 -րդ ենթակետի կատարում՝ որի շրջանակներում ակնկալվում է հիմնել գինեգործական արտադրանքում ածխածնի, թթվածնի և ջրածնի իզոտոպային բաղադրության համապատասխանության գնահատման մարմին՝ վերապատրաստված կադրերով։
